
Numri i lëndës: 2021:160308 

Datë: 28.03.2022 

Numri i dokumentit:     02847521 

 

 

PS.nr.54/21 
 

NË EMËR TË POPULLIT 

 

GJYKATA THEMELORE NË PRISHTINË – DEPARTAMENTI SPECIAL, në trupin 

gjykues të përbërë nga gjyqtarja Violeta Namani-Hajra kryetare e trupit gjykues, dhe gjyqtarët 

profesionistë Suzana Çerkini dhe Vesel Ismajli, anëtarë të trupit gjykues, me pjesëmarrjen e 

bashkëpunëtorit profesional Driton Berisha, në çështjen penale kundër të pandehurit A.M, , nga 

fshati ........, Komuna e ............, për shkak të veprave penale: Organizimi dhe pjesëmarrja në grup 

terrorist nga neni 143 par.2 të KPRK-së, Lehtësimi në kryerjen e terrorizmit nga neni 138 par.1 

të KPRK-së, si dhe Rekrutimi për terrorizëm nga neni 139 të KPRK-së, sipas aktakuzës së 

Prokurorisë Speciale të Republikës së Kosovës, me numër  PPS.nr.88/2015, të datës 09.12.2021,  

pas përfundimit të seancës së shqyrtimit gjyqësor me datë 10.03.2022, në të cilën kanë marrë 

pjesë prokurori i prokurorisë Speciale Afrim Shefkiu, i pandehurit A.M, dhe avokati mbrojtës 

av.Hasan Rexha, gjykata me datë 14.03.2022 mori dhe shpalli publikisht, ndërsa që me datë 

28.03.2022 përpiloj këtë: 

 

A K T GJ Y K I M 

                                                                              

                                                                  

I pandehuri: 
A.M, nga i ati ......., e ëma .........., e gjinisë ..........., i lindur me datën .........., në fshatin .............,  

Komuna ............, ku edhe tani jeton, i  martuar, baba i dy (2) fëmijëve, ka të kryer shkollën e 

mesme të Medresesë, i pa punë, i gjendjes së dobët ekonomike, shqiptar-shtetas i Republikës së 

Kosovës, me numër personal ..............., gjendet në masën e paraburgimit nga data 17.07.2021. 

 

Konfrom nenit 365 par.1 të KPPRK-së, 

                                         

ËSHTË FAJTOR 

     

I.                

Sepse:    
Më datë 12.09.2014 me paramendim dhe me dashje si dhe me përgatitje paraprake me qëllim që 

t’i bashkëngjitet organizatës terroriste ISIS në Siri, së bashku me bashkëshorten e tij A.Z dhe 

vajzën e mitur E.M ka lëshuar territorin e Republikës së Kosovës përmes Aeroportit 

Ndërkombëtarë të Prishtinës “Adem Jashari” ku ka arritë në Stamboll të Turqisë më pastaj me 

aeroplan në qytetin Gazientep më pastaj nga ana e pjesëtarëve të ISIS-it janë transportuar me 

automjet kombi në drejtim të kufirit të Sirisë duke kaluar në brendi të Sirisë fillimisht në fshatin 

Bablimon në rrethinën e Alepos pastaj në qytetin Gjerablus ku edhe  është transportuar në Irak 

afër qytetit Rrahmadi ka kryer ushtrimet taktike dhe luftarake, i pajisur me armë të zjarrtë të llojit 

“AK 47”, duke dhënë betimin me përmbajtje “E jap betimin për emirin e besimtarëve Ebu Beker 

Al – Baghdati për respektim dhe dëgjim të tij”, dhe me tu kthyer në Siri ka marrë pjesë aktive në 

luftërat e Sirisë e që edhe më pastaj është dorëzuar tek Forcat Demokratike Siriane ku ka 

qëndruar deri më datë 17.07.2021 me ç’rast edhe është riatdhesuar në Kosovë.  

 

- Me çka ka kryer veprën penale Organizimi dhe pjesëmarrja në grup terrorist nga 

neni 143 par. 2 të KPRK-së, 

 

Andaj gjykata me aplikimin e neneve 7,17, 41, 42,43, 45,73,75,76, 83, 143 par. 2 të KPRK-së 

dhe nenit 365, 367,  450, 453 të KPPRK-së, e: 

G J Y K O N 

Të pandehurin A.M për veprën penale Organizimi dhe pjesëmarrja në grup terrorist nga 

neni 143 par. 2 të KPRK-së, i shqipton dënim me burgim në kohëzgjatje prej 3 (tri) vite e tetë 

(8) muaj,  në të cilin dënim do ti llogaritet edhe koha e kaluar në paraburgim që nga data 

17.07.2021, deri sa aktgjykim të bëhet i formës së prerë, i cili dënim do të ekzekutohet menjëherë 

pas plotfuqishmërisë së këtij aktgjykimi. 

 

Obligohet i pandehuri A.M që ti paguaj të gjitha shpenzimet procedurale gjyqësore,  në emër të 

paushallit gjyqësor të paguajnë shumën prej 100 € (dyqind euro), si dhe shumën prej pesëdhjetë  

(50) €,  për Fondin për Kompensimin të Viktimave të Krimit, të gjitha ti paguaj  në afat prej 15 

ditësh, por jo më gjatë se tre muaj, pas plotfuqishmërisë së këtij aktgjykimi. 

 

Të pandehurit   A.M në bazë të neneve  367, par.1, nen par 1.1 të KPPRK-së, i vazhdohet masa 

e paraburgimit derisa aktgjykimi të merr formë të prerë, por jo më shumë se koha e dënimit të 

shqiptuar në aktgjykim. 

 

Konfrom nenit 364 par.1 nen par. 1.3  të KPPRK-së, i pandehuri A.M, 

                                            

LIROHET NGA  AKUZA 

                                                                                                                                     

II. 

Sepse 

Gjatë muajit tetor 2014 deri më datë 18.02.2015, në mënyrë të drejtpërdrejtë dhe tërthorazi nga 

zonat e konfliktit në Siri si pjesëtarë i organizatës terroriste ISIS ka ofruar fonde për qytetarët 

nga Kosova të cilët janë të interesuar për të udhëtuar për në Siri dhe t’i bashkëngjiten kësaj 

organizate në atë mënyrë që aso kohe të miturit L.R nga fshati Vërbicë e Kmetocit Komuna e 

Gjilanit ia ka dorëzuar tërthorazi përmes D.K shumën e të hollave prej 300 Euro për të siguruar 

dokumentin e udhëtimit – pasaportën si dhe biletën e aeroplanit për relacionin Prishtinë-

Stamboll, e që ky i fundit gjatë tentimit për të udhëtuar për në Siri më datë 20.02.2015 në 

Aeroportin Ndërkombëtarë “Adem Jashari” në Prishtinë është arrestuar nga Policia e Kosovës 

DKT në Prishtinë. 

 

- më çka kishte për të kryer veprën penale Lehtësimi në kryerjen e terrorizmit nga 

neni 138 par. 1 të KPRK-së; 

- pasi nuk është provuar se ka kryer veprën penale Lehtësimi në kryerjen e terrorizmit 

nga neni 138 par. 1 të KPRK-së; 

 

Shpenzimet e Procedurës penale bien në barrë të mjeteve buxhetore të gjykatës. 

 

 

    Konfrom nenit 364 par.1 nen par. 1.3  të KPPRK-së, i pandehuri A.M, 

                                            

LIROHET NGA  AKUZA 

                                      

                                                                           III. 

Sepse 

Gjatë vitit 2014-2015 fillimisht në fshatin ................, Komuna e Kamenicës dhe ne xhaminë e 

fshatit Verbice e Kmetocit, Komuna e Gjilanit përmes ligjëratave dhe komunikimeve gjer në 

muajin shtator te vitit 2014 më pastaj gjat vitit 2015 përmes aplikacioneve “Viber” dhe “Skype” 

si dhe rrjeteve sociale “Facebook” dhe “Tweeter”, publikisht u ka bërë thirrje personave tjerë që 

t’i bashkëngjiten organizatës terroriste ISIS që vepronte në Siri dhe Irak në atë mënyrë që të 

miturin L.R nga fshati Vërbicë e Kmetovcit, Komuna e Gjilanit e ka joshë që të udhëtojë për në 

Siri se sipas tij “lufta që zhvillohej në Siri është e shenjtë dhe është obligim për myslimanët që 

t’i bashkëngjiten kësaj lufte” e që edhe si rezultat i këtyre veprimeve i mituri L.R gjatë tentimit 

për të udhëtuar për në Siri më datë 20.02.2015, është arrestuar në Aeroportin e Prishtinës “Adem 

Jashari” nga ana e Policisë së Kosovës Drejtoria Kundër Terrorizmit në Prishtinë, 

 

- më çka kishte për të kryer veprën penale Rekrutimi për terrorizëm nga neni 139 të 

KPRK-së. 

- pasi nuk është provuar se ka kryer veprën penale Rekrutimi për terrorizëm nga neni 

139 të KPRK-së. 

 

Shpenzimet e Procedurës penale bien në barrë të mjeteve buxhetore të gjykatës. 

 

Arsyetim 

 

Prokuroria Speciale e Republikës së Kosovës, ka ngritur aktakuzën, PPS.nr.88/2015, të datës 

09.12.2021, kundër të akuzuarit A.M, për shkak të dyshimit të bazuar mirë se ka kryer veprat 

penale: Organizimi dhe pjesëmarrja në grup terrorist nga neni 143 par.2 të KPRK-së, Lehtësimi 

në kryerjen e terrorizmit nga neni 138 par.1 të KPRK-së, si dhe Rekrutimi për terrorizëm nga 

neni 139 të KPRK-së. 

 

Kjo gjykata në këtë çështje penale ka mbajtur shqyrtimin fillestarë me datë 17.12.2021, në të 

cilin shqyrtim  i pandehuri  A.M, nuk e ka pranuar fajësinë për veprat penale për të cilën 

akuzohet,   ashtu që i  pandehuri dhe mbrojtësi i tij janë udhëzuar se kanë të drejtë në afat prej 

30 ditëve nga dita e shqyrtimit fillestar të paraqes kërkesën për hedhje të aktakuzës  dhe 

kundërshtimin e provave, ndërsa  me pajtimin e palëve në procedurë seanca e shqyrtimin e dytë 

nuk është mbajtur. 

Më datë 10.01.2022, Gjykata Themelore në Prishtinë –Departamenti Special, mori Aktvendimin 

PS.nr.54/21, me të cilin refuzoi si të pabazuar Kërkesën për hedhje të Aktakuzës dhe 

Kundërshtimin ndaj Provave, të parashtruar nga Mbrojtësi i të pandehurit  A.M av.Hasan Rexha. 

 

Më datë 25.01.2022, Gjykata e Apelit e Kosovës –Departamenti Special, mori Aktvendim 

PN.S.nr.6/22,  ku ka refuzuar si të pabazuar Ankesën e mbrojtësit të  pandehurit  A.M av.Hasan 

Rexha, të ushtruar kundër  Aktvendimit të Gjykatës Themelore në Prishtinë -Departamentin 

Special PS. nr.54/21, të datës 10.01.2022. 

 

Gjykata, ka caktuar seancën e shqyrtimit gjyqësor dhe pas leximit të aktakuzës nga Prokurori i 

prokurorisë Special, i pandehurit A.M, nuk e ka pranuar fajësinë për veprat penale për të cilat 

është akuzuar, dhe meqenëse i akuzuari nuk e ka pranuar fajësinë për këto vepra penale, Gjykata 

duke u bazuar në nenin 327 të KPPRK-së, ka vendosur që seanca e shqyrtimit gjyqësor të 

vazhdojë me fjalën hyrëse dhe prezantimin e provave. 

Prokurori i prokurorisë Special në fjalën hyrëse deklaron: konsiderojmë se aktakuza e PSRK-së 

ngritur ndaj të akuzuarit A.M përkitazi me veprat penale që i vihen në barrë është e arsyeshme 

dhe e bazuar me ligj si dhe me faktet vendimtare dhe se gjatë këtij shqyrtimi gjyqësor aktakuza 

do të vërtetohet nga provat materiale si në vijim si: Të dhënat nga sistemi i menaxhuar i kufirit  

(BMS) për të pandehurin A.M lëshuar nga MPB të datës 23.02.2015, Një CD  e siguruar nga 

mediat elektronike me përmbajtje inkriminuese të të pandehurit A.M, Raport njoftues i Policisë 

së Kosovës DKT në Prishtinë me nr. ref 06/1-03/115/2021 të datës   17.07.2021, Raport njoftues 

mbi intervistimin e të pandehurit A.M me nr. ref 06/1-03-120-2021 të datës 19.07.2021, 

Dokumentet nga pakoja e provave të siguruara nga Byroja Federative e Hetimeve – FBI të 

SHBA-ve të cilat janë siguruar përmes Ministrisë së Drejtësisë Departamenti për Bashkëpunim 

Juridik Ndërkombëtarë, Përmbledhja e informacionit rreth luftëtarit të huaj terrorist – të 

pandehurit A.M, Pako e informacionit për luftëtarin e huaj terrorist me datë 14.02.2020, Pako 

me fotografi të luftëtarit të huaj terrorist nga telefoni “Samsung” me nr.IMEI: 

356751068403094, Deklarata e dëshmitarit A.H e marrë nga autoritetet e FBI-së datë 

22.02.2019, Njoftimi nga Interpol i datës 16.10.2017 mbi aktivitetin e të pandehurit A.M, Profili 

biometrik për të pandehurin A.M, i bërë nga FBI me nr. E2019096000000127362, Raport 

njoftues mbi analizim e paisjes elektronike telefon “Samsung GSM_GT-i 9300 i Galaxy S3”,si 

dhe deklaratat e dëshmitarëve që janë në propozim të kësaj aktakuze, veçmas nga përmbajtja e 

CD-së me video-incizim shihet qartazi thirrja e të akuzuarit që besimtarët që vijojnë mësimet 

përkatësisht ligjëratat e tij ti bashkëngjiten organizatës terroriste ISIS dhe me këtë konsiderojmë 

se aktakuza është e mbështetur me ligj me faktet vendimtare dhe provat materiale. 

Ndërsa në fjalën përfundimtare deklaron se në bazë të nenit 350 paragrafi 1 të Kodit të 

Procedurës Penale të Kosovës bëjë ndryshimin e pikës 3 të dispozitivit të aktakuzës, ndryshmin 

e përshkrimit  faktik, ndërsa kualifikimi i veprës penale mbetet i njëjtë, andaj mbetem ne tersi 

pran aktakuzës se ndryshuar dhe plotësuar ndaj te akuzuarit A.M ngase edhe gjat shqyrtimit 

gjyqësor pa mëdyshje është vërtetuar se i njëjti ka kryer veprat penale: Organizimi dhe 

pjesëmarrja në grup terrorist nga neni 143 par. 2 të KPRK-së, Lehtësimi në kryerjen e terrorizmit 

nga neni 138 par. 1 të KPRK-së dhe Rekrutimi për terrorizëm nga neni 139 të KPRK-së. Gjatë 

shqyrtimit gjyqësor dëshmitari L.R ka përshkruar veprimet inkriminuese të të pandehurit A.M 

duke qenë i motivuar nga i njëjti për të udhëtuar në zonat e konfliktit në Siri duke komunikuar 

përmes aplikacioneve “Viber” dhe “Skype” me ç ‘rast i njëjti i ka thënë se gjendët në Siri duke 

marrë pjesë në luftime dhe mund të shkoj edhe ky atje për të ju bashkangjitur ISIS-it. I njëjti 

pastaj rrëfen se i pandehuri e ka këshilluar që t’i rregulloj dokumentet e udhëtimit dhe se të hollat 

për udhëtim dhe dokumente udhëtimi do të ja siguroj ashtu që i ka sugjeruar që të hollat në shumë 

prej 300 Euro do të ia dorëzoj D.K në xhaminë e fshatit Vërbicë. I njëjti po ashtu konfirmon se 

të hollat në shumë prej 300Euro i ka marrë nga D.K e që të nesërmen i ka konfirmuar A.Mt se i 

ka pranuar të hollat e dërguara dhe pastaj do të nisej për në Siri. I njëjti po ashtu konfirmon se 

paraprakisht përderisa A.M ishte imam në fshatin Vërbicë e Kmetovcit u ka mbajt ligjërata fetare 

e që ne mesin e ligjëratave ka qenë edhe lufta që zhvillohej në Siri është e shenjtë dhe është 

obligim që myslimanët t’i bashkohen kësaj lufte, si rezultat i kësaj i njëjti është motivuar për të 

shkuar në Siri por që më datë 20.02.2015, gjatë tentimit për të udhëtuar në zonat e konfliktit në 

Siri i njëjti është arrestuar nga Policia e Kosovës. I njëjti dëshmitar konfirmon se ne kohen kur 

është nxite nga i pandehuri A.M për te udhëtuar për ne zonat e konfliktit ne Siri dhe kur është 

ndaluar nga policia ne aeroportin e Prishtinës ka qene i mitur përkatësisht 17 vjeçare. I njëjti 

konfirmon se ne atë kohe ka dhënë edhe një interviste me mbulese me qe ishte i mitur duke 

rrëfyer se kush ja ka mbush mendjen për te udhëtuar ne zonat e konfliktit ne Siri duke konfirmuar 

se ky person ishte tani i akuzuari A.M. Dëshmitari D.K sikurse edhe gjatë shqyrtimit gjyqësor 

ka deklaruar se me L.Rn është takuar në xhamin e fshatit Vërbicë e Kmetovcit të cilit edhe ja ka 

dorëzuar shumen e të hollave në shumë prej 300 Euro sipas udhëzimeve të A.Mt të cilin e ka 

kontaktuar përmes aplikacionit  “Viber” i cili i ka treguar se gjendet në Siri dhe i ka thënë se do 

të ja dërgoj shumën e të hollave L.Rt për rregullimin e dokumenteve të udhëtimit dhe sigurimin 

e biletës së udhëtimit. Të hollat do t’i siguronte përmes K.H i cili gjë që edhe gjatë komunikimit 

me A.Mn i ka treguar të njëjtit se të hollat ia ka dorëzuar L.Rt ashtu siç është porosite. Dëshmitari 

K.H gjatë shqyrtimit gjyqësor ka deklaruar se shumën e të hollave prej 250 Euro ia ka dhënë 

D.K me arsyetim se kinse nënën e ka të sëmurë por në asnjë mënyrë nuk e ka kontaktuar A.Mn 

e as që e njeh të njëjtin. I njëjti gjithashtu rrëfen se te hollat ia ka dorëzuar D.K tek ëmbëltorja 

“Vanilla” përball xhamisë se madhe ne Gjilan. Gjendja faktike e përshkruar si në pikat I, II e III 

të dispozitivit të aktakuzës në mënyrë mjaft të qartë dhe bindëse vërtetohet nga provat materiale 

të cekura si në fjalën hyrëse që janë prezantuara se cila veç e veç në këtë shqyrtim gjyqësor, 

veçmas nga pakoja e provave të siguruara nga Byroja e Hetimeve Federale (FBI) përmes 

Ministrisë së Drejtësisë së Republikës së Kosovës në detaje përshkruhen të dhënat mbi aktivitetin 

kriminal të të pandehurit A.M në zonat e konfliktit në Siri ku shihen edhe fotografitë e nxjerra 

nga telefoni “Samgung”me uniformë ushtarake dhe simbol të organizatës terroriste ISIS si dhe 

me pushkë automatike “AK47”, në zonat e konfliktit në Siri. Po ashtu edhe deklarata e 

dëshmitarit A.H i datës 22.02.2019, e dhënë pranë autoriteteve të FBI-së konfirmon prezencën e 

të pandehurit A.M me nofkën Abu Asma Al-Kosovi AKA Abu Muhamed, Abu Asma të cilin e 

ka takuar siç cekë në burgun “Shadadi”, në maj të vitit 2019. Po ashtu nga raporti njoftues mbi 

analizimin e pajisjes telefonike Samsung GSM-GT-i 9300, i Galaxy S3” shihen fotografi të të 

pandehurit A.M nga zonat e konfliktit në Siri si dhe dëshmi mbi pranimin e të hollave prej 

1917.50 Euro përkatësisht 2397 Euro nga M.Z e R.Z përmes shtetasit turk Abulvahab Sulejman, 

(këto të holla sipas të pandehurit kanë qenë të dedikuara për tu kthyer në Kosovë).Nga CD e 

siguruar nga mediat elektronike me përmbajtje inkriminuese të të pandehurit A.M shihet qartë 

thirrja e të pandehurit A.M e bërë në xhaminë në fshatin ................ të Komuna e Kamenicë për 

t’ju bashkuar organizatës terroriste ISIS e që ka motivuar besimtarët Islam për të udhëtuar në 

zonat e konfliktit në Siri.Me leximin e deklaratës se te akuzuarit A.M te dhënë para hetuesve te 

policisë se Republikës se Kosovës DKT ne Prishtine me datë 18.07.2021, vërtetohet vendi, koha 

dhe mënyra e udhëtimit te tije për ne zonat e konfliktit ne Siri se bashku me bashkëshorten e tije 

dhe vajzën duke arsyetuar se kinese ka udhëtuar ne një vend siç ceke “meqë dëshironte të jetoj 

ku gjykohet me ligjin e Allahut dhe Synetin e Pejgamberit”. I njëjti ka konfirmuar se pas një 

muaj qëndrimi ne atë zone e kanë dërguar ne Irak afër qytetit Rrahmadi ku edhe ka kryer 

ushtrimet taktike dhe ushtarake në përdorimin e armës se zjarrtë “AK-47”. Po ashtu konfirmon 

se para eprorëve të ISIS-it ka dhënë betimin me përmbajtje: “ E jap betimin për emirin e 

besimtarëve Ebu Beker Al-Baghdati për respektim dhe dëgjim të tij”, më pastaj është kthyer 

përsëri në Alepo ku ka qëndruar me bashkëshorten dhe vajzën e tij dhe në qytetin Derizor është 

regjistruar në njësitin e Ebu Musab El Zarkavit ku kanë qenë edhe pjesëtarë të tjerë të ISIS-it nga 

Republika e Kosovës. Rrëfen se po ashtu për derisa ka qenë në këto zona të luftimit është plagosë 

dhe ka qëndruar në spital të qytetit Derizor  që kontrollohej nga ISIS. Po ashtu rrëfen se aty ka 

shërbyer në zyrën e Davetit (thirrjes) ku ka bërë mësim në leximin e Kuranit për fëmijë të 

nacionaliteteve të ndryshme. Nuk e konteston as faktin se ka qenë i regjistruar edhe në njësitin e 

quajtur El – Guraba si roje, të udhëhequr nga Ebu Mensur El Muhaxhir. I njëjti më pastaj 

konfirmon se ka marrë pjesë në luftërat e Sirisë por nuk ka njohuri se të ketë vrarë dikën.Për sa 

i përket veprës penale si në pikën II. të disopzitivit të aktakuzës përkatësisht Lehtësimi në 

kryerjen e terrorizmit nga neni 138 par. 1 të KPRK-së, pjesërisht i pranon veprimet inkriminuese 

të veprës penale në fjalë duke deklaruar se përderisa është takuar me L.Mn në një internet kafe 

kanë filluar të bisedojnë rreth çështjes së D.K dhe L.Rt dhe në pyetjen e L.Mt se a është i 

interesuar dikush nga Kosova që të vij në Siri, i njëjti i ka konfirmuar se është një person me 

emrin L.R nga Vërbica e Kmetocit por nuk ka të holla për të ardhur e që i njëjti i ka thënë se nuk 

është problem për të holla i sigurojmë nga ISIS dhe se ai ka të holla në Kosovë dhe sipas tij D.K 

pas komunikimit me L.Mn i ka marrë rreth 150 Euro dhe ia ka dorëzuar L.Rit me qëllim të 

udhëtimit.  Pretendimet e mbrojtjes se kinese i akuzuari A.M ka udhëtuar për ne Siri për një jete 

me te mire ku zbatohet ligji i Allahut, janë jo logjike dhe kontradiktore me gjendjen faktike si 

dhe me provat e administruara materiale te cekura me lart dhe si te tilla janë te koncentruara ne 

shmangëje te përgjegjësie penale. Nga te cekurat me lart, propozoj që i akuzuari të shpallet 

fajtorë për këto vepra penale dhe të ndëshkohet me dënim meritore sipas Kodit Penal të 

Republikës së Kosovës. 

 

Mbrojtësi i të pandehurit A.M, av.Hasan Rexha në fjalën hyrëse deklaron: e kontestojmë në tërësi 

aktakuzën e PSRK-së lidhur me të mbrojturin tim për arsye se e njëjta në parim është vetëm 

përshkrim i udhëtimeve që i ka kryer i pandehuri, ndërsa nuk mbështetet dhe nuk ekziston ndonjë 

provë se i pandehuri ka kryer ndonjë akt terrorist. Sa i përket pikës së parë të aktakuzës ne nuk 

e kundërshtojmë faktin se i pandehuri ka udhëtuar përmes aeroportit të Prishtinës dhe përmes 

Turqisë ka shkuar në Siri dhe se ky përshkrim që është më i gjerë por që nuk po lëshohem në 

detaje tani nuk do të thotë se i pandehuri ka kryer ndonjë vepër penale me vet faktin e shkuarjes 

së tij në Siri përmes kësaj rruge. Nuk është kontestues fakti se ka shkuar në aeroportin “Adem 

Jashari”, se ka shku në Turqi dhe ka arritë në Siri por nëse ka veprime inkriminuese këtu atëherë 

mbetet të shihet kjo çështje. Sa i përket veprës penale në pikën II. të aktakuzës i njëjti nuk ka pas 

të mira materiale për veten dhe familjen e tij dhe arsyeja e shkuarjes së tij në Siri është për një 

jetë më të mirë, prandaj i njëjti nuk ka mundur as të mbledhë fonde, as të organizoj diçka atje 

sepse ka qenë me gruan dhe fëmijën e tij për të cilët edhe është dashur me u kujdes dhe sigurisht 

që është kujdesur gjatë asaj kohe. Pika III e aktakuzës është në kundërshtim me dy pikat e para 

të aktakuzës për arsye se thotë gjatë vitit 2014-2015 në fshatin Busovatë-Kamenicë në Xhaminë 

e fshatit  si imam ka bërë thirrje për shkuarje në Siri ashtu që kjo pikë bie ndesh me dy pikat e 

para për faktin se po të njëjtën periudhë kohore akuzohet se ka qenë në Siri ndërsa sipas kësaj 

pike del se ka qenë në fshatin .......... Këto kontradikta të aktakuzës janë të paqëndrueshme dhe 

pajustifikueshme me prova dhe me gjendjen faktike. Sa i përket provave të propozuara nga 

prokurori për faktin se i njëjti ka udhëtuar përmes aeroportit “Adem Jashari”, në Turqi dhe pastaj 

ka arritë në Siri ne nuk e kontestojmë këtë fakt, nuk e konsiderojmë se janë veprime inkriminuese 

për çfarëdo lloji sepse sipas këtij konstatimi mund të konkludohet se nëse i njëjti kishte me shku 

në Siri përmes një rruge tjetër të cilat rrugë janë të panumërta atëherë nuk do të kryente veprime 

inkriminuese. Sa i përket informacioneve të marra nga FBI-ja konsiderojmë se këto së pari nuk 

paraqesin prova, se edhe vetë titulli i tyre është informacion, Informacion se i njëjti ka qëndruar 

në Siri dhe se atje është arrestuar nga organizata Kurde dhe se ka qëndruar në llogore për 2 vite 

e gjysmë dhe se këto FBI-ja i ka marrë informacionet si një prej personave i cili mbahet në 

llogore, prandaj, bile edhe në këto informacione shkruhen shprehimisht se të njëjtat nuk mund të 

përdoren në një procedurë penale në cilëndo qeveri ndaj këtyre të pandehurve, pavarësisht se 

Gjykata e Apelit në mënyrë paushalle e ka refuzuar kërkesën për hudhje të aktakuzës, andaj i 

propozoj gjykatës që këto informacione të veçohen nga shkresat e lëndës sepse në këtu ka 

fotografitë e të pandehurit, marrjen e shenjave të gishtave etj, prandaj, konsideroj se gjatë 

shqyrtimit kryesor që do të mbahet në këtë gjykatë nuk do të vërtetohet pafajësia e të mbrojturit 

tim për veprat penale të cilat e ngarkon aktakuza.  

I pandehuri A.M në fjalën hyrëse deklaron: se e mbështesë në tërësi deklarimin e mbrojtësit tim 

dhe nuk kam asgjë për të shtuar. 

 

Ndërsa në fjalën përfundimtare të dorëzuar me shkrim dhe të elaboruar shkurtimit ka deklaruar 

se gjatë këtij procesi gjyqësor me asnjë provë të vetme prokurori i çështjes nuk ka arritur ta 

vërtetojë gjendjen faktike të përshkruar si në aktakuzë, përkundrazi është vërtetuar se i njëjti nuk 

ka kryer asnjë vepër penale, por thjesht ka qenë dhe është predikues i fesë islame, dhe për këtë 

arsye ka shkuar edhe në Siri për të studiuar dhe ngritur njohurit e tij rreth fesë. Më tutje ka shtuar 

se siç është pohuar edhe nga dëshmitari K.H , shumën prej 250 euro, ja ka huazuar tani 

dëshmitarit D.K, për nevoja e tij personale, dhe në asnjë mënyrë të njëjtat nuk i ka pranuar nga 

tani i akuzuari A.M, që siç pretendohet në aktakuzë, në vitin 2014-2015, ka qenë në Siri, ani pse 

në pikën I dhe II të dispozitivit të aktakuzës thuhet se ka qenë në Siri, ndërsa që sipas pikës III, 

i njëjti pretendohet se ka qenë po në këtë periudhë në Kosovë, ku edhe ka mbajtur ligjërata dhe 

ka bërë thirrje për tu bashkuar me organizatën terroriste ISIS. Po ashtu ka shtuar sa i përket video 

incizimeve të bëra nga RTK, të njëjta nuk janë prova, duke marr parasysh mënyrën e marrjes së 

tyre, e po ashtu edhe sa i përket informacioneve të siguruara nga FBI, të njëjta janë thjesht 

informacione, që nuk mund të ketë cilësinë e provës, edhe duke marr parasysh faktin se të njëjta 

janë marr nga kampi ku i mbrojturi i tij ka qëndruar nga data 22.02.2019,  deri me datë 

17.07.2021. Andaj në mungesë të provave i ka propozuar gjykatës që të pandehurin A.M, ta liroj 

nga akuza. I pandehuri A.M në fjalën përfundimtare deklaron: se e mbështesë në tërësi 

deklarimin e mbrojtësit tim dhe nuk kam asgjë për të shtuar. 

I pandehuri A.M në mbrojtjen e tij  gjatë shqyrtimit gjyqësor ka shfrytëzuar të drejtën që të mos 

deklarohet, ndërsa në deklaratën e dhënë në Policinë e Kosovës-DKT në Prishtinë më datë 

18.07.2021, e cila deklaratë është lexuar në cilësinë  e provës materiale, i pandehuri A.M, ka 

deklaruar se para se të shkonte në Siri, në Kosovë ka punuar si imam në fshatin ............., 

pavendim të këshillit e Bashkësisë Islami, mirëpo me dijeninë e tyre, e po ashtu ka mbajtur 

ligjërata në shoqatën “Realiteti” në Gjilan, ligjërata këto të natyrës Islame, por që nuk ka 

propaganduar pe as bërë thirrje për bashkëngjitje të luftës në Siri, përkatësisht për tu bërë pjesë 

e organizatës terroriste ISIS. Më tutje ka shtuar se në shtator të viti 2014 ka udhëtuar për në Siri, 

s’bashku me gruan dhe vajzën e tyre, përmes Republikës së Turqisë, ku fillimisht janë ndalur në 

Stamboll, pastaj në qytetin Gazentep, dhe prej aty me një kombi të cilin e ka dërguar B.F, babai 

i të cilit ka qenë duke qëndruar në të njëjtin Hotel, janë dërguar deri afër kufirit të Sirisë, pastaj 

e kanë kaluar kufirin në këmbë, ku kanë qenë duke i pritur pjesëtarët e ISIS, të cilët edhe i kanë 

marrur dhe i kanë dërguar në qytetin Xherablus, afër Alepos, që ka qenë edhe vendi kur fillimisht 

i akuzuari A.M është ndarë nga gruaja dhe vajza e tij të cilat janë vendosur në shtëpinë e grave, 

ndërsa që ai vetë është dërguar për ushtrime në përdorimin e armëve të ndryshme, në një kamp 

të organizatës terroriste ISIS, afër qytetit Rrahmadi në shtetin e Irakut, ku edhe ka dhënë betimin 

për besnikëri ndaj liderit të ISIS Ebu Beker Al-Baghdadi, me përmbajtje: “E jap betimin për 

emirin e besimtarëve Ebu Beker Al-Baghdati për respektim dhe dëgjim të tij”. Më tutje ka shtuar 

se është kthyer prap në Alepo ku ka qëndruar me bashkëshorten dhe vajzën e tij dhe në qytetin 

Derizor është regjistruar në njësitin e Ebu Musab El Zarkavit ku kanë qenë edhe pjesëtarë të tjerë 

të ISIS-it nga Kosova, pas dy muajve të qëndrimit në këto zona të luftimit është plagosë dhe ka 

qëndruar në spital të qytetit Derizor  që kontrollohej nga ISIS, pas shërimit ka shërbyer në zyrën 

e davetit (thirrjes) ku ka bërë mësim në leximin e Kuranit për fëmijë të nacionaliteteve të 

ndryshme, dhe pastaj është bërë pjesë e njësitit të quajtur El-Guraba, ku kryesisht ka kryer 

detyrën e rojës se territoreve të kontrolluara nga ISIS dhe ka qenë i armatosur me armën e tipit 

“AK-47”, derisa s’bashku me familjen e tij është dorëzuar tek forcat demokratike Siriane të 

udhëhequra nga Kurdet. Po ashtu ka shtuar se gjatë gjithë qenies së tij si pjesëtar i ISIS, ka qenë 

vetëm udhëtar i thjesht dhe imam në xhami, ka marr pjesë në luftime por nuk ka njohuri se të 

ketë vrarë dikën, si dhe e konsideron të gabuar shkuarjen e tij në Siri, dhe se nuk ka një mendim 

të mirë ISIS dhe udhëheqësin e saj, ndërsa që sa i përket çështjes së D.K, ka theksuar se pasi që 

është takuar me L.Mn dhe pas pyetjes së tij nëse dikush nga Kosova është i interesuar të shkoj 

në Siri, i pandehuri e ka përmendur L.Rn, që ka dëshirë, por nuk ka të holla, dhe me atë rast, 

L.Mi i ka thënë se unë do ja dërgoj të hollat, ka komunikuar më D.K, i cili ka qenë personi që ja 

ka dorëzuar shumën e të hollave prej 150 euro për udhëtim në drejtim të Sirisë.  

Lidhur me këtë çështje penale, gjykata ka proceduar dhe administruar të gjitha provat e 

propozuara nga Prokuroria  dhe atë: ka dëgjuar në cilësinë dëshmitarëve: L.R, D.K dhe K.H, në 

cilësinë e provave materiale janë administruar: deklarata e të  pandehurit A.M e dhënë në polici 

me date 18.07.2021; deklarata e dëshmitarit A.H e datës:22.02.2019 e dhënë pranë autoriteteve 

të FBI-së; të dhënat nga sistemi i menaxhuar i kufirit  (BMS) për të pandehurin A.M lëshuar nga 

MPB të datës 23.02.2015; një CD e siguruar nga mediat elektronike-insert është marrë nga RTK-

ja; raport njoftues mbi intervistimin e të pandehurit A.M me nr.ref.06/1-03-120-2021 të datës 

19.07.2021; përmbledhja e informacionit rreth luftëtarit të huaj terrorist-të pandehurit A.M; pako 

e informacionit për luftëtarin e huaj terrorist datë 14.02.2020; pako me fotografi të luftëtarit të 

huaj terrorist nga telefoni “Samsung” me nr.IMEi: 356751068403094; njoftimi nga INTERPOL 

i datës 16.10.2017 mbi aktivitetin e të pandehurit A.M.  

Dëshmitari L.R, në dëshminë e dhënë gjatë shqyrtimit gjyqësor ka deklaruar se gjatëve viteve 

2013-2014, në moshë të mitur, ka frekuentuar vazhdimisht xhamin në fshatin e tij të lindjes 

Verbicë e Kmetocit të Gjilanit, ku imam ka qenë Hoxha Hajrullah Aliu, e që gjatë kësaj kohe 

dhe në atë vend, ka takuar tani të i pandehuri A.M, i cili po ashtu ka ardhur për tu falur në at 

xhami, dhe i njëjti në bisedat private që janë zhvilluar ku i pranishme ka qenë dëshmitari dhe 

persona tjerë, 6-7 persona, ju ka shpjeguar rreth fesë Islame, luftës në Siri, të cilën luftë e ka 

përshkruar si luftë të shenjtë, që është obligim me shku në atë luftë, duke i motivuar kështu që të 

i bashkëngjiten luftës së Sirisë.  Më tutje ka shtuar se kontaktet me të njëjtin i ka vazhduar edhe 

pasi që i njëjti ka shkuar në Siri, kryesisht përmes rrjeteve sociale (skype dhe viber), ku ka 

vazhduar të i flas për luftën, për faktin se mundet me u vra, mirëpo edhe nëse vritet do shkoj në 

Xhennet, pastaj i ka shpjeguar për mënyrën e shkuarjes në Siri, duke përfshirë edhe sigurimin e 

shumës së parave prej 300 euro, përmes D.K, me qellim të rregullimit të dokumenteve dhe 

blerjen e biletës për të udhëtuar për në Siri, dhe se pas pranimit të kësaj shumë, sigurimit të 

pasaportës dhe bilete së udhëtimit, është nisur për në Siri, mirëpo është ndalur në Aeroportin e 

Prishtinas. Më tutje ka shtuar se konkretisht nuk i kujtohet se çfarë ka thënë A.Mi për luftën në 

Siri, përveç që përmbajtja e bisedës ka qenë se është luftë e shenjtë, se është obligim me shkua 

me luftua ne myslimanët, se nga këto biseda “pak a shumë” është ndikuar, me shumë është 

ndikuar nga rrjetet sociale, se A.Mit në një fare mënyrë diqysh i ka shpjeguar se çka ndodhë atje, 

por vetë dëshmitari e ka pas atë bindje, dhe se lidhur me luftën në Siri ka biseduar edhe me 

persona tjerë që kanë marrë pjesë në Xhami, jo vetëm me A.Min. Në deklaratën e dhënë në Polici 

me datë 09.11.2021, pran të cilës ka deklaruar se qëndron në tërësi, ka pohuar ngjashëm sikurse 

dhe në dëshminë e dhënë gjatë shqyrtimit gjyqësor, se fillimisht në vitin 2014 xhamin e fshatit 

Verbicë e Kmetocit të Gjilanit është njoftuar me hoxhën tani të pandehurin A.M, pasi që i njëjti 

ka filluar të jap mësime fetare në atë xhami, dhe se gjatë atyre mësimeve ju ka folur nder të tjera 

edhe për luftën në Siri, duke e konsideruar si luftë të shenjtë dhe detyrimin e gjithsecilit 

myslimanë të marr pjesë në të njëjtën. Më tutje ka shtuar se komunikimi me të njëjtin ka vazhduar 

edhe pas shkuarjes së tij në Siri, ku e ka njoftuar dëshmitarin L.R se është i përfshirë në luftime, 

dhe se i njëjti mundet me shku, duke e këshilluar s’pari që ti rregulloj dokumentet udhëtimit, për 

rregullimin e të cilave i ka premtuar dërgimin e parave në shumë prej 300 euro, të cilën shumë 

do të ja sjell D.K në xhamin e fshatit Verbicë. Pastaj, me këto para, ka rregulluar 

dokumentacionin dhe ka blerë biletën udhëtimit, dhe është nisur në drejtim të Sirisë, duk qenë 

gjithmonë në kontakt me të njëjtin.  

 

Gjykata ka vlerësuar edhe dëshminë e këtij dëshmitari, të cilën dëshmi e ka gjetur pjesërisht të 

sinqertë, kjo duke pasur parasysh natyrën kontradiktore të saj, sa i përket rrethanave të 

rëndësishme, siç është fakti i ndikimit që i pandehuri A.M ka pasur në këtë dëshmitar sa i përket 

vendimit të tij për të ju bashkangjitur luftës në Siri, pasi që derisa në njërën anë ka deklaruar se 

ka qenë pikërisht i pandehuri A.M që e ka motivuar dhe frymëzuar për të ju bashkangjitur asaj 

lufte, në anën tjetër ka deklaruar se me shumë është ndikuar nga rrjetet sociale, se kur ka biseduar 

me të pandehurin A.M veç ka qenë frymëzuar për të shkuar në luftën e Sirisë dhe me të njëjtin 

më shumë ka biseduar për mënyrën e shkuarjes, përfshirë edhe sigurimin e mjeteve financiare 

për rregullin e dokumenteve dhe biletën e udhëtimit, shtuar këtu edhe faktin se dëshmitari nuk 

ka qenë në gjendje të saktësoj konkretisht se çka i ka thënë i akuzuari që ka ndikuar tek dëshmitari 

për të ja formësuar apo forcuar dëshirën për të udhëtuar në Siri, shto këtu faktin që edhe vetë 

dëshmitari e pranon se lidhur me luftën në Siri ka biseduar edhe me persona tjerë në xhami, dhe 

se kur i pandehuri A.M ka folur për luftën në Siri kanë qenë prezent edhe persona tjerë, të cilët 

nuk janë nisur dhe nuk kanë shkuar në Siri,  çka vërteton faktin se vërtetë dëshmitari siç e pohon 

edhe vetë, ka qenë ndikuar dhe i inkurajuar nga rrjetet sociale, në vendimin e tij për të udhëtuar 

në drejtim të Sirisë. Ndërsa që sa i përket pjesën tjetër të dëshminë së këtij dëshmitari, Gjykata 

të njëjtën e ka vlerëson të sinqertë dhe real, ashtu që nga e njëjta ka vërtetuar bindshëm faktin se 

i pandehuri A.M gjatë bisedave të zhvilluar me dëshmitarin në rrjete sociale, i ka pohuar faktin 

se gjendet në Siri, si pjesëtar i organizatës terroriste ISIS është duke marr pjesën në luftime,  

faktin që ka biseduar me tani të pandehurin A.M lidhur me sigurimin e mjeteve financiare,  për 

rregullimin e dokumenteve të udhëtimit dhe blerjen e biletës për udhëtim për në Siri, për çka nga 

dëshmitari D.K, ka pranuar shumën prej 300 euro, mirëpo nga fakti i vërtetuar pakontestueshme 

se ndërmjet tyre është biseduar për sigurimin e shumës financiare për udhëtim, nuk rezulton 

pakontestueshme fakti që kjo shumë e parave është dërguar nga ky i akuzuar, kjo duke pasur 

parasysh pohimin e dëshmitarit K.H , i cili ka mohuar se lidhur me shumen e parave që ja ka 

dorëzuar tani dëshmitarit D.K të këtë biseduar me tani të pandehurin A.M, si dhe vete shpjegimin 

e dhënë nga i pandehuri A.M se lidhur me tani dëshmitarin L.R ka biseduar me L.Mn, i cili ka 

marr përsipër sigurimin të hollave për udhëtimin e tij, shpjegim ky që duket i besueshme duke 

marr parasysh rolin dhe pozitën udhëheqëse që ka pasur L.M në kuadër të organizatës terroriste 

ISIS, sa i përket grupit të personave të ardhur nga Kosova.  

 

Dëshmitari D.K, në dëshminë e dhënë gjatë shqyrtimit gjyqësor ka deklaruar se me të  

pandehurin A.M, janë në raporte shoqërorë nga koha e studimit në Medrese,  dhe se kanë pasur 

komunikim të vazhdueshme edhe në periudhën në të cilën i pandehuri A.M ka qenë në Siri,  

kryesisht përmes rrjeteve sociale (viber), e që gjatë këtyre komunikimeve i është kërkuar nga i 

njëjti, që shumën e parave prej 300 euro, të cilat do të i pranoj nga personi me emrin K.H, të ja 

dorëzoj tani dëshmitarit L.Rn, pasi që i njëjti dëshiron të udhëtoj për në Siri. Dëshmitari ka 

shpjeguar se me K.Hin është takuar në një lokal afër Xhamisë së Madhe në Gjilan, me emrin 

“Vanilla”, ku edhe i është dorëzuar shuma e parave, ndërsa që të njëjtat ja ka dorëzuar L.Rt, në 

Xhaminë e fshatit Vërbicë e Kmetocit, Komunë e Gjilanit, ndërsa që nga çfarë burimi i ka 

siguruar ato para K.Hi, për dëshmitarin ka qenë e panjohur. Në deklaratën e dhënë në polici me 

datë 10.11.2021, pran të cilës ka pohuar se qëndron në tërësi, ka deklaruar ngjashëm sikur edhe 

në shqyrtim gjyqësor mbi marrëdhëniet shoqërore me të i pandehurin A.M, faktin që edhe pas 

shkuarjes së të njëjtit në Siri ka vazhduar kontaktet përmes rrjeteve sociale, e që sipas kërkesës 

së të njëjtit, pasi që ka pranuar parat në shumë prej 250-300 euro nga K.H , të njëjtat ja ka 

dorëzuar  tani dëshmitarin L.R, në xhamin e fshatit Verbicë e Kmetocit të Gjilanit, që siç i ka 

thënë K.H, këto para i janë dërguar L.Rit nga A.Mi me qëllim që i njëjtit të udhëtoj për në Siri.  

 

Gjykata ka vlerësuar dëshminë e këtij dëshmitari, dhe të njëjtën e ka gjetur si pjesërisht të 

sinqertë, dhe atë vetëm sa i përket faktit që i njëjti shumën e parave prej 300 euro ja ka dhënë 

tani dëshmitarit L.R, e të cilën shumë paraprakisht e kishte pranuar nga dëshmitari K.H , pasi që 

kjo është në përputhje edhe me dëshminë e dëshmitarëve L.R i cili ka dëshmuar se këtë shumë 

parave e ka marr nga D.K, dhe K.H i cili ka dëshmuar se të njëjtën shumë ja ka dhënë tani 

dëshmitarit D.K, mirëpo që nga ky i fundit është mohuar kategorikisht se kjo shumë i është dhënë 

dëshmitari D.K sipas kërkesës së tani të  pandehurit A.M apo që kjo shumë e parave të jetë 

dërguar apo të jetë siguruar në mënyrë direkët nga i pandehuri A.M. Në këtë drejtim, fakti që 

gjatë bisedës me të pandehurin A.M, nga i njëjti dëshmitarit L.Ri i është thënë se do të i sigurohet 

shuma prej 300 euro,  nuk mund të vërtetohet fakti se nga i njëjti i është siguruar kjo shumë, dhe 

në këtë rast, pohimi i të pandehurit A.M, se gjatë bisedës me L.Mn, i ka treguar të njëjtit për 

interesimin e tani dëshmitarit L.R për të ardhur  në Siri, dhe mungesën e parave për ta bërë këtë, 

dhe marrjen për sipër nga L.M të sigurimit të shumës së nevojshme të parave, duhet të merret në 

konsiderim, pasi që shpjegon kontradiktën në mes pohimit të L.Rt se për shumen e parave ka 

biseduar me të pandehurin A.M dhe që sipas tij ai ja ka siguruar të njëjta dhe pohimit në anën 

tjetër të tani dëshmitarit K.H, se parat nuk i ka pranuar nga tani i pandehuri A.M dhe as që i ka 

siguruar me kërkesën e tij, se parat nuk janë dhënë pikërisht me qëllim që tani dëshmitari L.R të 

nxjerr dokumentet dhe të blej biletën e udhëtimit për të shkuar në Siri.  

Dëshmitari K.H në deklaratën e dhënë në shqyrtim gjyqësor ka deklaruar se për të pandehurin 

A.M ka dëgjuar që është hoxhë, mirëpo më shumë nuk e njehë dhe nuk e ka takuar asnjëherë, siç 

nuk e njehë dhe nuk e ka takuar kurrë as tani dëshmitarin L.R, përveç që është dijeni se i njëjti 

ka qenë dëshmitar në çështjen penale kundër Hajrullah Aliut (hoxhës), ndërsa që tani dëshmitarin 

D.K e njehë dhe është takuar në të kaluarën kohë pas kohë me të, kryesisht është takuar në 

Xhaminë e Madhe në qendër të Gjilanit, ku pas faljes së namazit,  kanë vazhduar takimin e tyre, 

në ëmbëltoren e quajtur “Vanilla”, ku kanë biseduar tema të përgjithshme, nuk është i është 

kujtuar konkretisht për çka kanë biseduar, përveç që për luftën në Siri nuk është biseduar 

asnjëherë, mirëpo si rrjedhojë e relacioneve shoqërore që ka krijuar me të njëjtin, për shkak të se 

nënën D.Ki e ka pasur të sëmurë, i ka huazuar shumën prej 250 euro, të cilën shumë i njëjti nuk 

ja ka kthyer asnjëherë. Në deklaratën e dhënë në Polici me datë 10.11.2021, pran të cilës ka 

deklaruar se qëndron në tërësi, dëshmitari ka pohuar në tërësi sikurse dhe në shqyrtimin gjyqësor, 

përfshirë edhe faktin se tani dëshmitarit D.K, shumën e parave prej 250 euro ja ka dhënë, nga 

raporti shoqëror që kanë pasur ndërmjet vete, dhe për arsye se nënën e ka pasur të sëmur, ndërsa 

që të  pandehurin A.M nuk e ka njohur dhe nuk është takuar asnjëherë me të, përveç qe ka qenë 

në dijeni se i njëjti është hoxhë.  

 

Gjykata ka vlerësuar edhe dëshminë e dëshmitarit K.H , të cilën dëshmi e ka gjetur pjesërisht të 

sinqertë, dhe atë vetëm lidhur me faktin që i njëjti një shumë e parave  ja ka dhënë tani dëshmitarit 

D.K, meqenëse kjo rrethanë konfirmohet edhe nga dëshmia e dëshmitarit D.K, si dhe dëshmitarit 

L.R, të cilit edhe i është dedikuar kjo shumë e parave, ndërsa që sa i përket lartësisë së shumës 

dhe qëllimit të dhënies së kësaj shumë, gjykata vlerëson se pohimet e dëshmitarit nuk janë të 

vërteta, pasi që lartësia e shumës ka qenë 300 euro, dhe arsyeja e dhënies së të njëjtës ka qenë që 

me të njëjtat tani dëshmitari L.R të rregulloj dokumentet e udhëtimit dhe siguroj biletën për 

udhëtim në drejtim të Sirisë. Pohimi i dëshmitarit për arsyen e dhënies së parave tani dëshmitarit 

D.K, se kinëse nënën e ka pasur të sëmur, është i rrem, jo vetëm nga fakti i natyrës së arsyetimit, 

që si i tillë është i zakonshëm, por edhe nga fakti se edhe vetë dëshmitari e ka pohuar faktin se 

shumën e dhënë hua, nuk ja ka kërkuar kurrë dëshmitarit D.K, gjë që po ti i ishte dhënë vërtet 

hua, do duhej ta kërkonte kthimin e saj, mirëpo pikërisht për faktin që nuk ja ka kërkuar 

asnjëherë, është edhe një provë shtesë se shuma nuk i është hua dhe aq me pak arsyeja e dhënies 

nuk ka qenë ajo çfarë ky dëshmitar e pretendon në dëshminë e tij. 

 

Të dhënat nga sistemi i menaxhuar i kufirit  (BMS) për të pandehurin A.M lëshuar nga MPB, të 

datës 23.02.2015, nga e cila vërtetohet se i njëjti ka kaluar pikën kufitare në Han të Elezit në 

drejtim të Republikës së Maqedonisë, me datë 20.07.2014, në ora 11:53:56 min. Gjykata ka 

vlerësuar këtë provë materiale,  e nga e cila ka vërtetuar bindshëm faktin se i pandehuri A.M, 

është larguar nga Republika e Kosovës në drejtim të Sirisë dhe me qëllim të bashkëngjitjes së 

grupit terrorist ISIS, përmes pikës kufitarë me shtetin fqinjë, Republikën e Maqedonisë, me datë 

20.07.2014.  

Nga Raport njoftues i Policisë së Kosovës DKT në Prishtinë me nr. ref 06/1-03/115/2021, të 

datës  17.07.2021 dhe Raport njoftues mbi intervistimin e të pandehurit A.M me nr. ref 06/1-03-

120-2021, të datës 19.07.2021, vërtetohet se në të njëjtit është konstatuar veprimet hetimore në 

drejtim të sigurimit të pranis së të pandehurit A.M në procedur, përfshir procesin e kthimi të 

pandehurit nga Siria në Kosovë dhe marrjen në pyetje të të njëjtit nga organet e ndjekjes. Gjykata 

ka vlerësuar edhe këto raporte, nga të cilat ka vërtetuar veprimet hetimore, përkatësisht veprimet 

e ndërmarra në drejtim të sigurimit të pranisë së tani të pandehurit A.M në procedurë, duke qenë 

i dyshuar për pjesëmarrje në grupe terroriste, të cilat kanë vepruar në territorin e Sirisë dhe Irakut, 

dhe pastaj, dorëzimin pranimin e të njëjtit tek autoritete e Republikës së Kosovës, si dhe 

intervistimin e tij në cilësinë e të pandehurit ne procedurën penale, të filluar kundër të njëjtit.  

 

Nga Përmbledhja e informacionit rreth luftëtarit të huaj terrorist-të pandehurit A.M dhe Pako e 

informacionit për luftëtarin e huaj terrorist datë 14.02.2020, vërtetohet se i njëjti me variantin e 

emrit A.M është regjistruar me datë 06.04.2019, në mënyrë biometrike nga Byroja Federale e 

Hetimeve të SHBA-së, në burgun al-Madfaa IVO në Hasakah Siri. Subjekti është regjistruar 

derisa ishte në paraburgim të Forcave Demokratike Siriane (SFD) për komplot për të kryer 

aktivitete terroriste dhe u identifikuar si anëtar i vetë pranuar i ISIS-it.  

Nga njoftimi nga INTERPOL, i datës 16.10.2017 mbi aktivitetin e të pandehurit A.M, vërtetohet  

se në të njëjtin është konstatuar se referuar në të dhënat e siguruara përmes provave të besueshme 

në posedim të autoriteteve të Shteteve të Bashkuara, subjekti dyshohet së është luftëtar i huaj 

terrorist ose ndihmon luftarët e huaj terrorist.  

Nga Profili biometrik për të pandehurin A.M i bërë nga FBI me nr. E2019096000000127362, 

vërtetohet se të  pandehurit A.M i janë marr shenjat e gishtërinjve si dhe fotot në profile të 

ndryshme.  

Gjykata ka vlerësuar edhe përmbledhjen e informacionit rreth luftëtarit të huaj terrorist – të 

pandehurit A.M, Pakon e informacionit për luftëtarin e huaj terrorist datë 14.02.2020, njoftimi 

nga INTERPOL, i datës 16.10.2017, mbi aktivitetin e të pandehurit A.M dhe Profili biometrik 

për të pandehurin A.M i bërë nga FBI me nr. E2019096000000127362, e nga të cilat ka vërtetuar 

bindshëm faktin që i pandehuri A.M, ka qenë i identifikuar edhe nga autoritetet e vendeve tjera 

si person i përfshirë ne aktivitete terroriste në territorin e Sirisë në kuadër të organizatës terroriste 

ISIS, dhe se si pjesëtar i kësaj organizate i njëjti është kapur dhe ndaluar nga Forcat Demokratike 

Siriane (SFD), ku edhe i janë marr të dhënat personale, përfshirë profilin biometrik, dhe nga atje 

është transferuar në Republikën e Kosovës, përkatësisht i është dorëzuar autoriteteve ligje 

zbatuese të kësaj Republike.  

 

Nga deklarata e dëshmitarit A.H e marrë nga autoritetet e FBI-së, me datë 22.02.2019,  vërtetohet 

ky është abu Asma al-Kosovi AKA Abu Muhamed, Abu Asma i cili ka punuar për Sheriatin e 

ISIS në xhami të ndryshme në Siri. Subjekti e pa këtë individ për herë të fundit në burgun e 

Shaddadi në maj të viti 2019. Gjykata ka vlerësuar edhe këtë deklaratë të administruar në cilësinë  

e provës materiale, e nga e njëjta ka vërtetuar bindshëm faktin se i pandehuri A.M ka qenë në 

Siri, është angazhuar si pjesëtar i ISIS, i njohur ndryshe me emrat Abu Asma al-Kosovi AKA 

Abu Muhamed, Abu Asma, dhe se ka qenë i përfshirë edhe si imam në xhamit e ndryshme në 

Siri. Të gjitha këto rrethana të pohuar nga ky dëshmitar janë në përputhje edhe me vete  pohimet 

e të pandehurit A.M të bëra në deklaratën e dhënë në Polici me datë 12.11.2021 ku ka deklaruar 

se si pjesëtar i ISIS, përveç pjesëmarrjes në luftime ka shërbyer edhe si imam në xhamit e 

ndryshme në Siri, ndërsa që sa i përket fakti që është njohur me emra tjerë të luftës, kjo është një 

mundësi që është përdorur edhe nga persona tjerë të cilët kanë qenë pjesëmarrës në atë luftë, të 

cilët për ta fshehur identitetin e tyre të vërtete, për të dëshmuar bindshmërin dhe lidhmërin me 

vendin në të cilin janë shkuar për të luftuar, janë identifikuar me emra të zakonshëm në atë rajon 

dhe për atë kulturë.  

Nga Pako me fotografi të luftëtarit të huaj terrorist nga telefoni “Samsung” me nr.IMEi: 

356751068403094, vërtetohet se në të njëjtin janë gjetur disa fotografi, në tri nga të cilat shfaqen 

simbole të ISIS, pastaj një foto paraqitet një pëson me një fëmijë në dorë, ndërsa që në një foto 

tjetër paraqitet një persona i cili qëndron në këmbë afër flamurit të ISIS, dhe me armë në dorë.  

Nga Raport njoftues mbi analizim e pajisjes elektronike telefon “Samsung GSM¬GT-i 9300 i 

Galaxy S3”, vërtetohet se në të njëjtin janë gjetur një video incizim i cili përmban një pikënik të 

organizuar nga shoqata Realiteti, ku shihet edhe i pandehuri A.M duke mbajtur një fjalim para 

personave pjesëmarrës, dy biseda telefonike të cilat i pandehuri A.M i zhvillon me familjaret e 

gruas së tij lidhur me dërgesat e parave për tu kthyer në Kosovë, si dhe disa fotografi, përfshirë 

një foto në të cilën shfaqet një person i veshur me rroba ushtarake dhe fytyrë të mbuluar, një foto 

në të cilët shfaqet flamur i ISIS, i vendosur në një ndërtesë, një foto ku shfaqet harta e Sirisë dhe 

shënjëzimi me ngjyra të ndryshme, sipas organizatave që kontrollojnë vendet e caktuara, një foto 

në të cilën shfaqet i pandehuri A.M me një fëmije në dorë dhe në krah ka të varur një rryp arme 

ose çantë krahu, si dhe 4 foto tjera në të cilat shihen fletëpagesa, mbi pagesat dhe dëshmi mbi 

pranimin e të hollave prej 1917.50 Euro përkatësisht 2397 Euro nga M.Z e R.Z përmes shtetasit 

turk Abulvahab Sulejman.  

Gjykata ka vlerësuar edhe Raportin njoftues mbi analizim e pajisjes elektronike telefon 

“Samsung GSM¬GT-i 9300 i Galaxy S3” dhe Pakon me fotografi të luftëtarit të huaj terrorist 

nga telefoni “Samsung”, me nr.IMEi: 356751068403094, dhe nga të cilat ka vërtetuar bindshëm 

faktin se i pandehuri A.M ka qenë një idhtar i bindur i organizatës terroriste ISIS, simbolet e të 

cilës organizatë i ka mbajtur dhe është identifikuar me to, dhe se gjatë qëndrimit në Siri ka qenë 

pjesë e kësaj organizate duke shërbyer në të njëjtën qoftë si luftëtar pjesëmarrës në betejë 

drejtpërdrejtë qoftë duke mbajtur ligjërata fetare në cilësinë e imamit në xhamit e ndryshme të 

Sirisë, përkatësisht në territoret e kontrolluar nga kjo organizatë.  

 

Nga  CD e siguruar nga mediat elektronike me përmbajtje inkriminuese të të pandehurit A.M, 

insert është marrë nga RTK-ja dhe dëshmitari që doli dhe deklaroi atë (L.R) asaj kohe ka qenë i 

mitur (atëherë ka qenë anonim për shkak se ka qenë i mitur) e që dëshmitari L.R i cili para kësaj 

gjykate e ka dhënë deklaratën e tij në këtë çështje penale juridike.  

 

Vlerësimi ligjor 

Sa i përket pjesës gjykuese të dispozitivit të këtij aktgjykimi, pas procedimit të të gjitha provave 

personale dhe materiale e të administruara gjatë seancave të shqyrtimit gjyqësor, të vlerësimit të 

tyre një nga një dhe në lidhje me provat tjera, konform nenit 361 par.1 dhe 2 të KPPRK-së, 

gjykata vërtetoi gjendjen faktike të precizuar si në pjesën gjykuese të dispozitave të këtij 

aktgjykimi, ashtu që bazuar në një gjendje të tillë faktike, të vërtetuar në mënyrë të plotë dhe të 

drejtë lidhur me këtë çështje penale, kjo gjykatë vlerëson se në veprimet e të pandehurit A.M 

manifestohen të gjitha elementet qenësore të figurës së veprës penale, Organizimi dhe 

pjesëmarrja në grup terrorist nga neni 143 i KPRK-së.  

Gjykata vëren se për tu gjendur në kushtet e kryerjes së veprës penale Organizimi dhe 

pjesëmarrja në grup terrorist nga neni 143 i KPRK-së, sipas dispozitave ligjore të nenit 143 të 

KPRK-së, kjo vepër penale ekziston kur personi organizon ose udhëheq, e drejton një grup 

terrorist (paragrafi 1 i nenit 143) apo kur personi në mënyrë të heshtur apo eksplicite bëhet anëtar 

i grupit terrorist (paragrafi 2 i nenit 143), pra është e inkriminuar edhe pjesëmarrja, përkatësisht 

anëtarësimi në grupin terrorist, duke u konsideruar  penalisht përgjegjës çdo person i cili në 

mënyrë të heshtur apo eksplicite bëhet anëtar i grupit terrorist. Në rastin konkret lidhur me të  

pandehurin A.M, jemi në kushtet e kryerjes se kësaj vepre penale në atë mënyrë që i pandehuri 

A.M, ka qenë pjesëtar i organizatës terroriste ISIS, e cilësuar si e tillë, nga të gjitha shtetet dhe 

organizatat ndërkombëtare, e cila organizatë ka vepruar në shtetin e Sirisë dhe shtetin e Irakut, 

dhe që në dy këto shtete ku ka qenë e shtrirë kjo organizatë ka qenë prezent i pandehuri A.M, siç 

e ka pohuar edhe vetë në deklaratën e dhënë në Polici datë 12.11.2021, ku po ashtu në atë 

deklaratë ka pranuar faktin se si pjesëtar ISIS ka marr pjesë në luftime e po ashtu ka shërbyer si 

imam në xhami, derisa është kapur nga forcat demokratike kurdë, e që këto pohime të deklaruar 

nga i pandehuri A.M, janë në përputhje edhe me deklaratën e dëshmitarit A.H Hyseni, i cili ka 

deklaruar se i njëjti i njohur ndryshe me emrat Abu Asma al-Kosovi AKA Abu Muhamed, Abu 

Asma, ka punuar për Sheriatin e ISIS në xhami të ndryshme në Siri, pastaj nga dëshmia e 

dëshmitarit L.R, të cilit i pandehuri A.M, i ka pohuar se gjendet në Siri si pjesëtar i organizatës 

terroriste ISIS, si dhe nga provat tjera të administruara, përmes të cilave pakontestueshme është 

vërtetuar se i akuzuari A.M ka qenë në Siri, dhe ka vepruar si pjesëtar i organizatës terroriste 

ISIS.   

 

Sa i përket pjesës liruese të dispozitivit të këtij aktgjykimi, që kanë të bëjnë me pikat II dhe III 

të diapozitivit të aktakuzës, lidhur me veprat penale Lehtësimi në kryerjen e terrorizmit nga neni 

138 par.1 të KPRK-së, si dhe Rekrutimi për terrorizëm nga neni 139 të KPRK-së, gjykata 

vlerëson se nga provat e administruara nuk është vërtetuar se tani i pandehuri ka kryer këto vepra 

penale për kryerjen e të cilave është akuzuar. 

Vështruar nga cilësimi juridik i veprës penale, Lehtësimi në kryerjen e terrorizmit nga neni 138 

par.1 të KPRK-së, për tu gjetur në kushtet e konsumimit të elementeve qenësore të kësaj vepre 

penale, është e nevojshme që ndokush në çfarëdo mënyre të drejtpërdrejtë ose të tërthortë ofron, 

kërkon, mbledhë ose fsheh fonde apo mjete tjera materiale me dashje, dijeni apo bazë të 

arsyeshme për të besuar se do të përdoren tërësisht apo pjesërisht nga grupi terrorist, apo për 

kryerjen e veprës terroriste. Ndërsa që lidhur me veprën penale Rekrutimi për terrorizëm nga 

neni 139 të KPRK-së për tu gjetur në kushtet e kryerjes së kësaj vepre penale, është e nevojshme 

thirrja apo inkurajimi personit tjetër që të bëhet anëtar, të anëtarësohet në grupin terrorist apo kur 

thirret që të sigurojë fonde ose burime materiale të cilat do të përdoren për kryerjen e veprave 

terroriste apo aktivitete të tjera terroriste. Në rastin konkret nuk jemi në përmbushje të asnjërit 

nga këto elemente qenësore të këtyre veprave penale, konsumimi i të cilave është i domosdoshëm 

për t’u shpallur fajtor për kryerjen e të njëjtave, dhe atë për arsyet si në vijim: 

I pandehuri A.M ngarkohet me veprimet inkriminuese, ashtu që si pjesëtarë i organizatës 

terroriste ISIS ka ofruar fonde për qytetarët nga Kosova të cilët janë të interesuar për të udhëtuar 

për në Siri dhe t’i bashkëngjiten kësaj organizate, si dhe përmes ligjëratave dhe komunikimeve 

gjer ne muajin shtator te vitit 2014 më pastaj gjat vitit 2015 përmes aplikacioneve “Viber” dhe 

“Skype” si dhe rrjeteve sociale “Facebook” dhe “Tweeter”, publikisht u ka bërë thirrje personave 

tjerë që t’i bashkëngjiten organizatës terroriste ISIS që vepronte në Siri dhe Irak, dhe në të dy 

pikat e dispozitivit është përmendur tani dëshmitari L.R nga fshati Vërbicë e Kmetovcit, Komunë 

e Gjilanit, i cili sipas aktakuzës është joshur nga i pandehuri A.M që të udhëtojë për në Siri duke 

i thënë se “lufta që zhvillohej në Siri është e shenjtë dhe është obligim për myslimanët që t’i 

bashkëngjiten kësaj lufte” dhe po ashtu nga i njëjti, tërthorazi përmes D.K i është dorëzuar 

shumën e të hollave prej 300 Euro për të siguruar dokumentin e udhëtimit – pasaportën si dhe 

biletën e aeroplanit për relacionin Prishtinë-Stamboll e që ky i fundit gjatë tentimit për të 

udhëtuar për në Siri më datë 20.02.2015, në Aeroportin Ndërkombëtarë “Adem Jashari”, në 

Prishtinë është arrestuar nga Policia e Kosovës DKT në Prishtinë.  

 

Gjykata fillimisht vërenë se duke u nisur nga përshkrimi faktik i veprimeve, i pandehuri për 

veprime të njëjta ngarkohet me dy vepra penale, ani pse nisur nga elementet që konstatojnë 

konstruktin ligjor të këtyre veprave penale, në dy veprat penale njëra nga mënyrat e kryerjes së 

tyre është edhe sigurimi fondeve përkatësisht bërja thirrje për sigurimin e tyre. Mirëpo përtej 

kësaj, sa i përket rrethanës së pretenduar të ofrimit të fondeve për qytetarët nga Kosova të cilët 

janë të interesuar për të udhëtuar për në Siri, një rrethanë e tillë nuk është vërtetuar me asnjë 

provë personale apo materiale, përmes të cilave do vërtetohej se i pandehuri A.M të ketë ofruar 

shuma financiare për gjithsecilin që ka qenë i interesuar për të udhëtuar në drejtim të Sirisë, dhe 

rasti i tani dëshmitarit L.R nuk mund të shërbej si provë, për të mbështetur një pretendim të tillë, 

kjo jo vetëm për fakti se mbi një rast të vetëm nuk mund ngritën përgjithësime të kësaj natyre se 

“...si pjesëtarë i organizatës terroriste ISIS ka ofruar fonde për qytetarët nga Kosova të cilët janë 

të interesuar për të udhëtuar për në Siri...”, por edhe për faktin se dhe në rastin e tani dëshmitarit 

L.R, nuk është vërtetuar që i pandehuri A.M ja ka siguruar fondet e nevojshme që i njëjti të 

udhëtoj në drejtim të Sirisë. Fakti që kanë biseduar për sigurimin e shumës financiare, dhe që i 

akuzuari është interesuar për sigurimin e të njëjtës, nuk është provë e mjaftueshme që vërteton 

faktin e pretenduar se ka qenë pikërisht i pandehuri A.M i cili i ka siguruara shumën prej 300 

euro përmes tani dëshmitarit D.K. Në këtë drejtim, dëshmitari K.H i propozuat nga organi i 

akuzës ka mohuar se lidhur me shumën të cilët ja ka dorëzuar dëshmitarit D.K të ketë biseduar 

me tani të pandehurin A.M, ndërsa që vetë i pandehuri A.M ka deklaruar se kjo shumë është 

siguruar nga L.M, pas bisedës paraprake që kishte pasur me të njëjtin, e të cilin pohim gjykata e 

vlerëson si të sinqertë meqenëse i njëjti e pranon se ka biseduar me tani dëshmitarin L.R, lidhur 

me shkuarjen e tij në Siri, se e ka biseduar me L.Mn rastin e tij, mirëpo që dërgimin e parave apo 

sigurimin e fondeve nuk e ka bërë.  Po ashtu edhe sa i përket rrethanës së pretenduar që përmes 

ligjëratave dhe komunikimeve gjer ne muajin shtator te vitit 2014, më pastaj gjatë vitit 2015 

përmes aplikacioneve “Viber” dhe “Skype” si dhe rrjeteve sociale “Facebook” dhe “Tweeter”, 

publikisht u ka bërë thirrje personave tjerë që t’i bashkëngjiten organizatës terroriste ISIS që 

vepronte në Siri dhe Irak, gjykata vërenë se organi i akuzës nuk ka prezantuar asnjë provë të 

vetëm, që vërteton një fakt të tillë, pra që ka përdorur këto rrjete sociale për të bërë thirrej të 

kësaj natyre, nuk i është referuar ndonjë ligjërate apo thirrje konkrete, përmes tepër shprehjeve 

konkrete që ka përdorur i pandehuri A.M në thirrjen e tij drejtuar personave tjerë që t’i 

bashkëngjiten organizatës terroriste ISIS që vepronte në Siri dhe Irak, ndërsa që është krejt e 

pamjaftueshme që në mënyrë të përgjithësuar, referimi në rrjete sociale, pa hyr në përshkrime të 

mëtejshme, gjë që është e domosdoshme, kur pretendohet se ka pasur thirrje me përmbajtje të 

asaj natyre. Në këtë drejtim edhe në rastin e L.Rt, nuk kemi të bëjmë as me ngjizje, as me forcim 

dëshirë e vullneti dhe as me inkurajim për përfshirje në aktivitete terroriste, kjo pasi që siç e ka 

pohuar edhe vetë dëshmitari L.R, kanë qenë kryesisht mediat sociale, në të cilat ka lexuar për 

fenë dhe ka marr njohuri për luftën në Siri, e nga të cilat i është formuar dhe forcuar qëllim për 

të udhëtuar në drejtim të Sirisë. Dëshmitari L.R, ka dëshmuar se fjalët “lufta që zhvillohej në Siri 

është e shenjtë dhe është obligim për myslimanët që t’i bashkëngjiten kësaj lufte”, i akuzuari i 

kanë thënë bisedave që janë zhvilluar në xhamin e fshatit Vërbicë e Kmetovcit,  Komuna  Gjilan, 

dhe se të pranishëm kanë qenë edhe persona tjerë, mirëpo që sipas vetë dëshmitarit asnjëri nga 

këta persona nuk është nisur në drejtim të Sirisë, çka rezulton se kanë qenë burimet tjera të 

informacionit që kanë pasur ndikim vendimtar që kanë inkuruaruar të njëjtin për të ju 

bashkangjitur luftës në Siri, shtuar këtu edhe faktin se sipas dëshmitari L.R, lidhur me luftën në 

Siri, në xhami dhe jashtë xhamie ka biseduar edhe me persona tjerë. Andaj, në këtë gjendje të 

vërtetuar të fakteve, gjykata vlerëson se akuza e ngritur kundër të pandehurit A.M nuk 

justifikohet në bazë të provave që ia janë bashkangjitur aktakuzës  dhe që janë administruar gjatë 

shqyrtimit gjyqësor, pasi që nga të njëjta nuk rezulton bindshmëria mbi ekzistimin e veprimeve 

inkriminuese të kryera nga i njëjti sa i përket këtyre veprave penale.  

 

Mbrojtja e të pandehurit,  

I pandehuri A.M gjatë shqyrtimit gjyqësor e ka shfrytëzuar të drejtën e tij që të mos deklarohet, 

ndërsa që sa i përket mbrojtjes së paraqitur nga i mbrojturi i tij, të njëjtën e ka gjetur si pjesërisht 

të bazuar, ashtu që e ka gjetur të bazuar, pretendimin se nga provat e administruara nuk është 

vërtetuar se i pandehuri A.M ka kryer veprat penale Lehtësimi në kryerjen e terrorizmit nga neni 

138 par. 1 të KPRK-së dhe Rekrutimi për terrorizëm nga neni 139 të KPRK-së, ndërsa që lidhur 

me veprën penale Organizimi dhe pjesëmarrja në grup terrorist nga neni 143 par. 2 të KPRK-së, 

këto pretendime i vlerësoj si të pabazuara. Sa i përket pretendimit, se i pandehuri A.M ka shkuar 

në Siri për të studiuar dhe ngritur njohurit e tij rreth fesë, ky pretendim nuk qëndron, pasi që siç 

ka pohuar edhe vetë i pandehuri A.M, shkuarja në Siri ka qenë me qëllim të i bashkëngjitet 

organizatës terroriste ISIS, si edhe ka vepruar në  rastin konkretë, ndërsa që nga sa pretendon 

mbrojtja, i pandehuri A.M në Siri, ka dhënë njohuri, duke shërbyer në cilësinë e imamit në xhamit 

e atij vendi, përkatësisht në territoret e kontrolluara nga organizata terroriste ISIS. Sa i përket 

pretendimit se nuk mund të administrohen në cilësinë e provës video incizimet e bëra nga RTK 

apo provat e siguruara nga FBI, gjykata vlerëson se po ashtu edhe ky pretendim është i pabazuar, 

dhe si i tillë është një pretendim i një natyre të përgjithshme, në mungesë të çfarëdo sqarimi ose 

ofrimit të arsyeve ligjore, për pamundësinë që të njëjtat të administrohen në cilësinë e provave 

materiale, përmes tepër që ka kaluara faza e kundërshtimit të provave, kur edhe ka mundur 

mbrojtja të paraqes kërkesës për shpalljen e tyre si prova të papranueshme, siç edhe ka vepruar 

në rastin konkretë, dhe se jo vetëm nuk ka dhënë ndonjë arsye të re, se pse duhet që këto prova 

të shpallen të papranueshme, por për më tepër nuk ka dhënë arsye fare.    

 

Gjykata i ka vlerësuar gjithashtu edhe vërejtjet mbrojtësit të pandehurit A.M, av.Hasan Rexha, 

lidhur me leximin në cilësinë e provës materiale të deklaratës se dhënë në Polici me datë 

18.07.2021, nga i pandehuri A.M, duke dhënë si arsye se para dhënies se deklaratës nuk i është 

ofruar ndihma mjekësore, trajtimi i detyrueshëm mjekësor dhe rehabilitim sepse ka qenë i 

rraskapitur prej lodhjes, torturave dhe thuajse në gjendje të pavetëdijshme, mirëpo ky pretendim 

nuk qëndron dhe nuk ka bazë ligjore, për faktin se siç rezulton nga procesverbal i datë 

18.07.2021, i përpiluar nga Policinë e Kosovës-Drejtoria kundër Terrorizmit në Prishtinë, i 

pandehuri përkatësisht është udhëzua në detaje në kuptim të nenit 125 par.3 të KPPK-së dhe në 

pajtim me nenin 152 të KPPK-s,  ku është njoftuar për të drejtat e parapara në KPPK-së, dhe se 

këtë procesverbal e ka nënshkruar pa vërejtje vetë i pandehuri, e po ashtu edhe mbrojtësi i tij, e 

që në cilësinë e mbrojtësit ka qenë pikërisht av.Hasan Rexha, i cili nuk rezulton se ka pasur 

vrenjtje të kësaj natyre, çfarë i ka pretenduar në fazat e më vonshme të procedurës, ndërsa që 

nuk ka dhënë arsye se pse këto rrethana nuk i ka përmendur me rastin marrjes në pyetje në Polici, 

por tek më vonë i ka pretenduar të njëjtat, mirëpo është qartë se këto rrethana nuk kanë ekzistuar, 

dhe një pretendim i tillë i mbrojtjes, është në funksion të qëllimi për shmangie të përgjegjësi 

penale nga i pandehuri A.M, meqenëse i njëjti në këtë deklaratë, ka pohuar faktin se ka qenë në 

Siri dhe ka qenë pjesë e organizatës terroriste ISIS.  

Me rastin e vlerësimit të rrethanave të cilat ndikojnë në përcaktimin e llojit dhe lartësisë së 

dënimit, për të pandehurin në kuptim të nenit 73 të KPPRK-ës, gjykata ka vlerësuar si rrethanë 

veçanërisht  lehtësuese, rrethanat personale dhe karakteri i personit të pandehurit, përkatësisht 

faktin që i njëjti është i martuar, baba i 2 fëmijëve të mitur, të cilët jetojnë një gjendje të dobët 

ekonomike, marr parasysh edhe faktin që për disa vite kanë jetuar në shtetin e Sirisë, dhe se puna 

e tij, përkatësisht angazhimi eventual ndonjë punë është burimi i vetëm për sigurimin e 

ekzistencës së tyre dhe se qëndrimi i të pandehurit afër fëmijëve në kushtet e pas kthimit në 

funksion të adaptimit me jetën në Kosovë, është qenësor, në mirërritjen dhe mirëqenien e tyre, 

kjo edhe duke pasur parasysh faktin se përveç nënës, i pandehuri si baba i tyre është mbështetja 

e vetëm, që ata kanë në vazhdimin e jetës, në një vend nga i cili janë larguar për disa vite. Po 

ashtu si rrethanë lehtësues gjykata ka vlerësuar edhe sjelljen e të pandehurit A.M pas kryerjes së 

veprës penale dhe kthimit në Kosovë, ashtu që fillimisht në deklaratën e dhënë në Polici me datë 

18.07.2021, ka përshkruar në tërësi qenien dhe natyre e angazhimit të tij Siri, dhe ka shprehur 

pendim duke qenë i vetëdijshëm për natyrën e gabuar të veprimeve të tij, duke shkuar në Siri dhe 

duke bërë pjesë e organizatës terroriste ISIS, ndërsa që edhe shqyrtimit gjyqësorë, edhe 

përkundër mospranimit të fajësisë, sjellja dhe qëndrimi i tij ka qenë korrekt, duke manifestuar 

me heshtje një lloj pendese, përkundrejt veprimeve të tij, por papranuar shprehimisht fajin për 

ndonjërën nga veprat penale që i janë vënë në barrë. Ndërsa që rrethana rëndësues nuk ka gjetur.  

Andaj, bazuar në këto rrethana gjykata gjeti se janë plotësuar kushtet e parapara me neni 75 par 

1 pika 1.2 të KPRK-së, e cila dispozitë ligjore parasheh që në rastet kur ekzistojnë rrethana 

posaçërisht lehtësuese të cilat tregojnë se edhe me rastin e zbutjes së dënimit, mund të arrihet 

qëllimi i dënimit, gjykata mund të zbus dënimin edhe nën minimumin e paraparë me ligj.  

 

Gjykata ka vlerësuar se dënimi i shqiptuar si në dispozitiv I. të aktgjykimit, është në përputhje 

me shkallën e përgjegjësisë penale të të pandehurit, me sjelljet dhe rrethanat e kryesit sipas nenit 

73 par.1 dhe 75 par 1 nën par 1.2 të KPRK-së, shkallën e rrezikshmërisë shoqërore dhe 

përgjegjësinë e tij, ku në këtë rast ka aplikuar dispozitën e zbutjes së dënimit, me bindje se dënimi 

i tillë do të ndikojë në risocializimin dhe riedukimin e kryesit, si dhe në vetëdijesimin dhe 

përmbajtjen e personave të tjerë nga kryerja e veprave penale, ngritjen e moralit dhe forcimin e 

detyrimit për respektimin e ligjit, çka është edhe qëllimi i dënimit sipas nenit 41 të KPRK-së. 

 

Vendimi për shpenzimet e procedurës penale sa i përket pjesës dënuese të këtij aktgjykimi, do të 

merret në bazë të llogarisë përfundimtare të kësaj gjykate, ndërkaq shpenzimet në emër të 

paushallit gjyqësor janë marrë, duke pasur për bazë ndërlikueshmërinë e veprës penale, 

kohëzgjatjen e zhvillimit të procedurës penale, si dhe gjendjen pasurore e të pandehurit, konform 

nenit nenit 450 par.2 nënpar.2.6 lidhur me nenin 453 par.1 të KPPRK-së, ndërsa vendimi për 

Fondin për Kompensimin të Viktimave të Krimit është marr sipas  Ligjit nr. 05/L-036, për 

Kompensimin e Viktimave të Krimit, ndërsa që lidhur me pjesën liruese, u vendos bazuar në 

nenin 454 par. 1 të KPPRK-së. 

 

Nga arsyet e cekura më lartë, e në pajtim me dispozitat ligjore nga nenit 365 par 1 dhe neni 364 

par.1 nënpar.1.3 të KPPRK-së, u vendos si në dispozitiva të këtij aktgjykimi. 

KËSHILLË JURIDIKE: 

Kundër këtij aktgjykim është e lejuar ankesa  

në afat prej 15 ditë, prej ditës së marrjes së të njëjtit,  

Gjykatës së Apelit në Prishtinë, e nëpërmes kësaj gjykate. 

 

 

 

 

 

 

 

 

 

 

 

 

 

 

 


